पाँच खम्बा भएको गाउँ

क्रम सङ्ख्या: ८८
कोड नम्बर: ३७१९
प्रकाशकः रुम टु रिड
लेखक: मुकेश माल्भिया
चित्रकार: प्रिती रोय
नेपाली अनुवादक: यशु श्रेष्ठ
नेपाली सम्पादक: प्रा. डा. ऋषिराम शर्मा
संयोजकः रिड ग्लोबल
सहकार्यः रिड नेपाल, नेपाल बालसाहित्य समाज तथा अपाङ्गता अधिकार र विकासका लागि क्रियाशील नेपाल(एड्राड)
सहयोगः जिपिइ ट्रान्सफर्मिङ एजुकेशन तथा युनेस्को
पहुंचयुक्त पुस्तक निर्माण- एड्राड
आवाज: संझना महर्जन, यशु श्रेष्ठ, अद्रीजा अधिकारी
(यो, नेपाल सरकार, शिक्षा, विज्ञान तथा प्रविधि मन्त्रालय, पाठ्यक्रम विकास केन्द्र सानोठिमी भक्तपुरबाट सन्दर्भसामग्रीका रूपमा स्वीकृति प्राप्त पुस्तक हो ।)
कथाको सारांस
गाउँमा विद्युत् प्राधिकरणका मानिसले बिजुलीको खम्बा गाड्न थाले । अब बिजुली आउँछ भनेर गाउँलेहरू खुसी भए । तर, प्राधिकरणले काम भने पूरा गरेन । पाँचवटा खम्बा गाडेपछि प्राधिकरणका मानिस फर्केर आएनन् । अब गाउँहरूले के गर्छन् होला ?

एउटा गाउँमा बिजुली बत्ती थिएन । त्यस गाउँमा विद्युत प्राधिकरणले बिजुली बत्तीका लागि खम्बा गाड्ने निर्णय गर्‍यो । गाउँलेहरू असाध्यै खुसी भए ।

प्रत्येक खम्बाका लागि प्रत्येक दिन ठुलो खाडल खनिन्थ्यो । सबै गाउँलेहरू खाडलका वरिपरि जम्मा हुन्थे र खाडल हेर्थे ।

बिजुलीको खम्बा ठड्याउन डोरीहरू प्रयोग गरिन्थ्यो । खम्बा उचाल्न र ठड्याउन गाउँलेहरूले पनि सहयोग गर्थे । गाउँका बालबालिकाहरूसमेत त्यहाँ सहयोग गर्न आइपुग्थे । उनीहरू शक्तिले भ्याएसम्म 'होस्टे..हैँसे…' भन्दै खम्बा उचाल्न सहयोग गर्थे ।

बिजुलीको खम्बा ठडिएपछि विद्युत प्राधिकरणका मानिसहरू देखापरेनन् । हरेक दिन, उनीहरू आएर कहिले काम सक्लान् कि भनेर गाउँलेहरू बाटो हेर्थे । उनीहरू आउने आशा गर्थे । गाउँलेहरू बिजुली बाल्न पाउनेमा मनैदेखि आशावादी र निकै उत्साहित थिए । तर अहँ, प्राधिकरणका मानिसहरू फर्किएर आएनन् ।

गाउँलेहरूले बिजुलीको खम्बामा चढ्न सुरु गरे । उनीहरू खम्बामा चढेर वरपरका दृश्य र गाउँभन्दा टाढा टाढासम्म हेर्दथे । समय बित्दै गयो । तर, विद्युत प्राधिकरणका मानिसहरू आउने कुनै सुइँकोसम्म थिएन ।

एक साँझ, एउटा केटो आफ्नो घरको बलिरहेको लालटिन बोकेर गयो । ऊ बिजुलीको खम्बामा चढ्यो । उसले खम्बाको टुप्पामा लालटिन झुन्ड्याइदियो ।

सबै जना खम्बाको टुप्पाको त्यो उज्यालो र सुन्दर लालटिन हेर्दथे ।

अर्को साँझ, गाउँलेहरूले पाँचवटै खम्बामा बलेको लालटिन झुन्ड्याए ।
यसरी प्रत्येक साँझ उनीहरू लालटिनलाई बाल्थे । अर्को दिन लालटिन झिक्थे र लालटिनमा मट्टीतेल भर्थे । फेरि बालेर खम्बामा झुन्ड्याउँथे ।
गाउँलेहरूका लागि यो त खेल नै भइसकेको थियो ।
यसरी उनीहरू धेरै रमाइलो गर्ने गर्थे ।

त्यसपछि,बिजुलीविना पनि, छिमेकी गाउँलेहरूले रातमा समेत यस सानो गाउँलाई टाढैबाट देख्न सक्ने भए । 
उनीहरूले यस गाउँलाई 'पाँच खम्बा भएको गाउँ' भन्न थालेका थिए ।

      [image: ]
    
.
यो पुस्तक दृष्टिबिहिन तथा छापा अक्षर पढ्न बाधा भएको विद्यार्थीहरुको लागि तयार पारिएको तेस्रो स्तरको पहुंचयुक्त पुस्तक हो।
पाँच खम्बा भएको गाउँ

